
Ferrie to Suðuroy, Nólsoy and Denmark

Meira av tí góða
… Hug til at ferðast, eta fínt og sova í væluppreiddari song við hvítum løkum?  
Spar tær flogferðaseðlarnar og brúka ístaðin peningin upp á alt tað góða, ið Havnin 
hevur at bjóða: góðar matstovur, gott vín, lekkrir handlar, biograf, lista søvn, svimjihyl 
og hotel við fantastiskum útsýni. Ljóðar freistandi, ha? Kom! Kortið vísir tær á meira 
av tí góða, ið Havnin hevur at bjóða …

í Kirkjubø

Meira av tí góða gávukortið
Eitt meira av tí góða-kort kann nýtast sum vanligt gjaldskort á øllum hesum støðunum – umframt tá tú bíleggur á netinum. Keyp kortið á meiraavtigoda.fo
Melda til tíðindarbrævið á meiraavtígoda.fo og ver við í kappingini um eitt Meira av tí góða-kort á kr. 500,-. Vinnarin verður funnin 30. marts.  

Ræst
Finnur tú ikki matstovuna Ræst, so er eingin vandi – við 
eini góðari føroyskari nøs ber allarhelst til at snodda seg 
fram til hurðina. Sum navnið týðir á, er tað hitt ræsta, ið 
hevur høvuðsleiklutin á matarskránni á lítlu matstovuni. 
Afturat meira siðbundnum røstum rættum roynir kokkurin 
seg eisini við nýggjum smakkum og samansetingum. 
Matstovan er lítil, og umhvørvið er ógvuliga heimligt; tú 
kanst fáa kensluna av at vera á vitjan heima hjá kokkinum 
(men vit lova tað, hann hevur eisini eitt annað heim, og 
hevur frí av og á). Tað ber ikki til at bíleggja sær borð, men 
heldur bíleggur tú pláss. Maturin verður ikki serveraður 
á talerkum, men heldur á felags føtum, sum tit øll kunnu 
fáa tykkum av. Tað er ein heilt serlig kensla av føroyskum 
felagsskapi, ið kann upplivast á Ræst. 

Gongin 8 / Tórshavn / Tel. 411430 / heimaihavn.fo / raest@raest.fo

Fútastova
Leingist tú til Fraklands? Eftir góðu ostunum, víninum og 
øllum tí deiliga matinum? Tað skilja vit væl. Men veitst tú 
hvat? Tær nýtist ikki at fara longur enn út á Reyn í Havn 
fyri at njóta frálíka franska matgerð. Húsini, sum eru 
 karmar um matstovuna „Fútastova“, eru bæði gomul, vøkur 
og spennandi, og munnu hava nógvar góðar søgur at siga 
frá. Lurtar tú nóg væl, so hoyrir tú møguliga veggirnar 
teska? Í Fútastovu angar av leyksúpan, Bœuf bourguignon 
og  Coq au vin. Far framvið seint eitt fríggjakvøld og bílegg 
tær ein talerk við góðum osti, og fá tær eitt glas av fronsk-
um víni afturvið. Ella kom eitt sindur fyrr og lat eina fimm 
rættaða matskrá føra teg langt inn á franska meginlandið. 

Gongin 5 / Tórshavn / Tel. 411300 / heimaihavn.fo / futastova@futastova.fo

hvonn
Tað var her alt byrjaði. Tað var her vit bakaðu tað fyrstu 
pitsuna, stoktu fyrsta búffin. Tað var her dreymarnir vuksu 
og hugskotini blómaðu: Barbara, Áarstova, etika … og alt 
hitt. Tað var fyrst ein tanki, hugsaður á hvonn. Møguliga 
í døgurðatímanum saman við talerkinum av fiski og kips, 
møguliga eitt fríggjakvøld saman við vinfólki og einum 
góðum Gin&Tonic, ella møguliga ein rokaligan dag saman 
við børnunum og eini góðari familjupitsa. Eina løtu mistu 
vit fótafestið og gloymdu at varða av tí, ið var kjarnin og 
upprunin til alt hitt; eina løtu gloymdu vit okkum burtur 
í nýggju dreymunum og veruleikunum. Men vit vaknaðu 
aftur, hava givið hvonn tann kærleika og ta umsorgan, sum 
hon so væl hevði uppiborið – nýtt uppmerksemi. hvonn 
er kjarnin, staðið at njóta fríløtuna: Gin&Tonic saman við 
vinfólki. Pitsa saman við børnunum; ella møguliga ein kopp 
av kaffi í friði, ímeðan tú gleðist um bygdasliga býarlívið 
uttan fyri vindeygað í Vágsbotni.

Tórsgøta 4 / Tórshavn / Tel. 350000 / hvonn.fo / hvonn@hvonn.fo

Barbara
At eta fisk er at eta fínt – í øllum førum í summum av 
londunum rundan um okkum. Føroyingar hava havt so 
nógvan fisk, at tað hevur verið gerandiskostur. „Føroy-
ingar vilja ikki eta fisk, tá ið teir fara á matstovu,“ siga 
summi, men matstovan Barbara hevur prógvað tað øvuta. 
Í lítlu húsunum á Reyni servera tey øður, jákupsskeljar, 
heilstoktan kongafisk og fleiri ymiskar útgávur av bacalao. 
Orðið „Bacalao“ fær flestu føroyingar at hugsa um gamla 
flakavirkið (á Vestaru bryggju) í Havn. Men bacalao merkir 
fyri spaniólar, og nú eisini fyri eina rúgvu av fiskaglaðum 
føroyingum, nakað heilt annað – ein fantastiska góður 
saltfiskarættur, sum eisini tú átti at roynt. 

Gongin 2 / Tórshavn / Tel. 331010 / heimaihavn.fo / barbara@barbara.fo

eta
Er tað ov torført at koma upp undan dýnuni á deiliga hotell-
kamarinum? Tað ger ikki petti! Ver bara liggjandi; finn tær 
telefonina fram og bílegg tær mat „heim“. Onkuntíð er tað 
bara ein pitsa, ið kann gera kvøldið fullkomið. Set ein film 
frá og slappa av. Tað er aftur ein dagur í morgin. Tá fert tú 
kanska at ganga tær ein túr gjøgnum býin, og um svongdin 
byrjar at merkjast um middagsleitið, kanst tú fara inn at 
heilsa upp á pitsakokkin, takka fyri pitsuna frá kvøldinum 
fyri og keypa tær eitt gott smyrjibreyð at njóta á stóru 
Vágsbotns-trappuni uttanfyri.

Tórsgøta 1 / Tórshavn / Tel. 350035 / eta.fo / eta@eta.fo

KOKS
Njóting. Nýtur tú mat, nýtur tú luktir, nýtur tú bjørt 
hugskot og eldhugaðar sálir, ja, so fert tú eisini at njóta 
KOKS. Tað er ikki neyðugt at fara av landinum fyri at njóta 
gastronomi í heimsflokki – og hóast tað kann tykjast 
langt til Kirkjubøar, so er tað ikki meira enn 15 minuttir 
við hýruvogni úr miðbýnum í Havn. Nakað væl styttri enn 
flestu aðrar matstovur í hesum flokkinum. Í løtuni arbeiða 
kokkarnir á KOKS við matskránni komandi árið. KOKS opnar 
ikki aftur fyrr enn í apríl, men vilt tú tryggja tær borð 
komandi árið, er gott at bíleggja longu nú. Bílegg tær eina 
uppliving, tú altíð fer at eiga.

Í Geilini 13 / Kirkjubøur / Tel.  333999 / koks.fo / koks@koks.fo

GRAS
Pssst! Visti tú, at á middegi bera kokkar og tænarar á Hotel 
Føroyum skálir og føt við góðum mati út úr stóra køkinum 
og inn í matstovuna „GRAS“? Ikki so nógv vita av hesum, so 
enn er ofta rættuliga gott pláss rundan um buffetina, og 
soleiðis eigur tað vera, so fortel tað ikki fyri ov nógvum.  
Frá borðunum er útsýni yvir Havnina og út á Nólsoynna.  
Í buffetini er bæði salat, kjøt, fiskur, súpan, breyð, viðskeri, 
sushi … Eitt sindur av øllum. Far saman við starvsfeløg-
unum, saman við børnunum, saman við vinfólki, saman við 
makanum, saman við ommuni – har er okkurt til øll. Fá støð 
fært tú so nógv fyri pengarnar sum á GRAS. 

Oyggjarvegur 45 / Tórshavn / Tel. 317500 / hotelforoyar.fo/gras / gras@gras.fo

No12
Svongdin aftan á ein túr í svimjihøllini er heilt serlig – 
djúp, bítandi og stingandi. Tá er tað gott at No12 bert er 
eitt hanagleiv haðani. Frískt pressað djús, hvat kann vera 
betur eftir ein langan svimjitúr og hálvan tíma í sauna?  
Ein góðan sandwich afturvið og so steðgar búkurin aftur 
við at knarra. Við einum vælnøgdum búki og frískum 
sinni er møguliga júst tað rætta at lata hanan gleiva enn 
einaferð, hesaferð eitt stórt hanagleiv til høgru. Har er 
listaskálin. Júst nú er ein spennandi framsýning eftir 
Beintu av Reyni. Svimjing, sauna, djús og síðani listasýning 
– tað er balsam fyri bæði likam og sál!

Gundadalur / Tórshavn / Tel. 331020 / no12@no12.fo

etika
Tað var ein tíð, tá ið feskur fiskur bleiv sendur av landinum 
til sushimatstovur kring allan heim. Tað verður hann enn – 
men í skjótt 10 ár hevur eisini verið møguligt hjá føroying-
um at royna føroysku dygdar rávøruna í japanskum hami. 
Á Áarvegnum serverar etika ráan føroyskan fisk aftur við 
rísi, soya og sterkum wasabi. Bílegg tær eitt borð ella keyp 
tær ein bakka av sushi við út í góðveðrið (tað kunnu vera 
góðir dagar – eisini í februar). Er veðrið illfýsið og vátt, og 
tit leingjast eftir heitum mati, ja so ber altíð til at bíleggja 
sær misosuppu og grillaðar jákupsskeljar afturvið. 

Áarvegur 3 / Tórshavn / Tel. 319319 / etika.fo / etika@etika.fo

THE TARV  
og Mikkeller
Í vár fáa vit tvær perlur afturat á kortið. Eina ølstovu í 
Gongini, ið fer at servera Mikkeller øl, umframt at THE TARV 
opnar í gulu húsunum á Bryggjubakka. THE TARV fer at 
grilla væl hingið kjøt og góðan fisk – eitt ordiligt grill hús.

… Njót meira av tí góða.

Pantone 295
RAL 5003 Shaphirblau

Áarstova
Lamb, lamb og meira lamb. Steikir tú lambsbógv hvønn 
einasta dag, so kanst tú ikki annað enn gerast fantastiska 
dugnaligur til tað; og tað eru tey á Áarstovu. Langtíðar 
stokti bógvurin er so moyrur, at kjøtið nærum dettur av 
beininum. Lamb, eplir og sós. Ikki ov nógv roks. Onkuntíð 
er tað einkulta best … og onkuntíð hava vit hug at royna 
okkurt øðrvísi. Á Áarstovu er pláss fyri báðum. Aftur við 
matinum fæst gott vín, og tænararnir duga framúr væl at 
fortelja søgur um bæði vín og bóndan, ið heintaði drúvuna.

Gongin 1 / Tórshavn / Tel. 333000 / heimaihavn.fo / aarstova@aarstova.fo

Ynskir tú at 
bíleggja borð? 
SKANNA HESA KOTUNA OG 
BÍLEGG BORÐ LONGU NÚ.


